
MOJ SHQIPNI E LUMJA SHQIPNI1, 

BUKURIA JOTE KATRAN I ZI. 

 

 

MOJ SHQIPNI E LUMJA SHQIPNI, 

JE ZBUKURUE, JE BA KATRAN2 I ZI. 

PAMJEN E KE PAK T’SHËMTUEME, POR PO M’THUE SE JE TAMAM SI ZANË, 

ME ZOR MERR FRYMË, POR PO M’THUE SE PESHËN MI SHPINË S’E KE T’RANË. 

BUKURIA JOTE, BUKURI E RRALLË QI S’GJENET PERMI DHE, 

FTYRA JOTE RRUDHA-RRUDHA, TAMAM SI NJI NUSE E RE. 

RRUGT E TUEJA GROPA-GROPA, PER MREKULLI, 

ME ZHVATSA3, SI KPURDHAT MASI T’BJERË SHI4. 

N’TANË EVROPËN JE NËR T’PARAT PER MUNGESË ADRESASH  DHE KA RRUMUJA 

N’RRYSHFETE ME RITME T’SHPEJTA JE TU LULZUE, TAMAM SI RRITET BAMBUJA5. 

KU MENON PER DREJTESINË N’SHQIPNI, KNAQESH  PËR MARRZI6, 

THUE ME VETE, SHYQYR SE SHQIPTART E KAN KËT FATKEQSI. 

N’DIJE DHE N’ARSIM, JENA NGRIT MA NALT SE MAJAT E HIMALASË7, 

ATIJ QË NA RENDIT NËR T’FUNIT N’EVROP, I RAFTË TESHA E GJASË8. 

                                                           
1 Kjo poezi është e frymëzuar nga poezia e Pashko e Vasës “O Moj Shqypni” dhe, në një farë mënyre, është një tranformim ironik i 
saj.  
2 Lëng i trashë me ngjyrë të zezë. 
3 Dikush që mundohet të përfitojë nga të tjerët. 
4 Në zonat e përshtatshme për rritjen e kërpudhave, pasi ka rënë shi, dalin nga shumë kërpudha, në varësi të vendit, të periudhës, 
etj. 
5 Babuja është një pemë që rritet shumë shpejt. 
6 Sa nuk çmendesh. 
7 Sistem malor (varg malesh) në Azi, ku gjendet mali më i lartë në botë, mali Everest. 
8 Një formë mallkimi, sikur t’i thuash dikujt t’marrtë e keqja. 

ADMINISTRATA DHE SHNETSIA ME PROFESSIONALIZËM SHUM T’NALTË, 

MEDET SE BOTA ASHT E PADREJT, SE DO T’MERRSHIN MEDALJE T’ARTË. 

 

BOTA SOT ME BALL T’ULUN E KRAHNOR T’PERKULUN NA PERSHNET 

SHQIPTART N’AZIL T’SISTEMUM NEPER CADRA, ME T’PASË LEZET9. 

NJANI, ATJE N’AZIL, TEK PO HA NJI KOSFHË PULE, 

THOTË “GJITH SHPRESËN TEME E KAM TE NGJYRA E NJI VULE10”; 

N’ÇADER, GRUEJA I THOTË BURRIT “DERSA T’DESË NJERI DUHET ME PASË SHPRESË”, 

I THOTË BURRI “OJ GRUE MOS M’FOL ME FJALË T’URTA SE TA FUTA ME SHKOP KRESË11”. 

N’KORRUPSION DHE N’ABUZIME MA MIRË NUK KA. 

PRANAJ, SI THOTË POPLLI T’I BAJMË ZOTIT DUVA12. 

N’SHKENCË, N’KULTURË E N’ART SHQIPTARI GJITHÇKA PO DIN, 

ISHALLA T’HUJT NUK NA HANË M’SYSH PREJ ZILISË, AMIN, AMIN! 

GJITH ATO RENDITJE QI NA NXERRIN NER T’FUNIT T’EVROP, JANË PAVLERË, 

SYNI I KEQ NUK KA MSHIRË AS ZEMËR, SEPSE E KA GAKUN KA PLOT ME VNER13. 

SHQIPTARË MENJA E MADHE E SOROLLATJA JU KAN HIPNOTIZUE14, 

E KAM SHUM FRIK SE PRROIN15 ME DETIN JENI TA NGATERRUE16. 

ME RRENA DHE AVENTURA SHUMË PO PËRPARONI, 

E THONI SE ME GOMA TE SHPUME HECKA KAMIONI. 

                                                           
9 Të jep kënaqësi.  
10 Pranimi i kërkesës për t’u konsideruar si refugjat. 
11 Kokës.  
12 T’i lutemi. 
13Vrer, helm. 
14 Marrë mendtë. 
15 Përrua, rrjedhë uji më e vogël se një lum. 
16 Po e shkëmbeni. 

SI DON KISHOTI, KENI N’KRYE MULLININ E ERS ME MOKËR17 

ULNI ME FLET N’SHQIPNI E ÇOHNI NGA GJUMI N’NLONDËR. 

NJANI THOTË MA LE MU, SE UN ME NJI BIDON BENZINË ZJARRIN E SHUEJ, 

TJETRI THOTË MA LE MU, SE T’KEQEN E LARGOJ UN SA TA SHAJ E TA TRUEJ18. 

QESHNI PRA E GZOHUNI PA PUSHIM, JU O BURRA ME MUSTEQE, 

SE SHEJTANI ASHT BETUE SE NUK DO NA BAJ NOJ GJA T’KEQE. 

TE QESHË EDHE ÇDO GRUE E VJETER DHE E RE, 

SE SHQIPNIA PO NGJITET NALT, PO DEL PERMI RE. 

MIRPO KAM FRIKË SE KALAJA E RRENAVE KA ME FILLUE ME U PRISHË 

E KA ME NA NXERRË PER FAQE T’ZEZË, PA PANTALLONA E PA KMISHË. 

E KUR PREJ REVE KENA PER T’RA N’TOKË, 

VENI PERRTH KA PER T’NA U DUK BOKË19. 

ÇOHUNI BRE SHQIPTARË E KAPNIE ZOGUN HAVA, 

SE ME FLUTURU ME MENJE GJA MA T’MIR NUK KA. 

T’KNOJMË ME T’MADHE SI PER NJI NJERI T’NJERË20, 

DIT E NAT PA PUSHUE, DERSA T’FIKT T’NA BJERË. 

T’SHKOJMË E T’KCEJMË NËR MALE E SHKURRE, TURRË-TURRË21 

DHE TA NEZIM SHPRITIN SIÇ NIZEN DRUTË E NJOMË22 N’FURRË. 

SE SHQIPTART S’RRINË JO ME DUR N’XHEPA E N’BREKË, 

                                                           
17 Mokra është një gur i madh në mulli, i cili, duke u rrotulluar sipër një guri tjetër, bluan grurin ose drithin. 
18 Truaj, mallkoj. 
19 Tokë gurishte, jo pjellore. 
20 Të ndjerë, të vdekur. 
21 Grup. 
22 Dru jo i thatë, i cili, kur ndizet më shumë bën tym sesa ngroh. 

PO HECIN ME SHPEJTSI T’MADHE, SI T’ISHIN FISHEKË. 

MOS U QANI BRE, SE KUDO: N’SHKODER, N’KORÇË E N’PEZË, 

SHQIPNIA JONË ASHT E RREGULLUME ALAMET PËR FAQE T’ZEZË. 

NJANI PËR LEZET, PUNON SHKEL E SHKO, 

TJETRI PËR MREKULLI, VJEDH E MOS PUSHO. 

ÇA T’SHOFIN SYTË NUK TA BAN23 AS FANTAZIA, 

ÇA T’NGJOJNË VESHT NUK TA BAN AS MREKULLIA. 

PËR REKORDE NEGATIVE, S’MUN T’QAHNA PER NAM, 

E BAJM N’MNYR SPONTANE24 E JO SE KERKOJM FAM. 

SHQIPTARË BRE NOJ LOJE FATI E NOJ FALLXHORJE FATIN25 BESONIU, 

SA TE JENI GJALLË BESTYTNIVE26 E HIJEVE27 KURRË  MOS U LARGONIU. 

E N’DAÇNI ME PAS SUKSES, DUHET ME BESUE SHUM TE BESTYTNIA, 

SEPSE SI THOTE POPLLI, DUHET NJET28 I MADH PER ME T’HECË MARËSIA. 

PRANAJ, MIR ASHT SHQPININ MOS ME E THIRRË VJEHRR, PO ME THIRRË NANË 

DHE MIR ASHT MOS E LANË PA DRITA, SIDOMOS KUR NATA ASHT PA HANË. 

 

AMANET PRA SHQIPTARË DREJT PRAPAMEJTES GJITHMON ME PËRPARUE, SI I KA HIJE29 ROBIT30 

DHE N’QOFT SE NGJONI NOJHER KRA, KRA, KRA, MOS KINI FRIKË PREJ KRAKLLIMS S’KORBIT31. 

                                                           
23Nuk e koncepton, nuk e përfytyron. 
24 Vetvetiu, në mënyrë të natyrshme. 
25 Të ardhmen. 
26 Besimi se ca shenja të caktuara arrijnë të parashikojnë të ardhmen. 
27 Fantazmë, shpirt i keq. 
28 Nijet, qëllim, përkushtim. 
29 I shkon, ka lazet. 
30 Njeriut. 
31 Ka njerëz të cilët besojnë se krakëllima (zëri i çjerrë) e korbit ndjell (sjell, paraprin) të keqën. 


